
	ناشر کی طرف سے کچھ اہم باتیں

	مختلف ممالک سے کئی لکھنے والے ہمیں اپنا سرمایہ ارسال فرما رہے ہیں جنھیں ہم شائع کر رہے ہیں۔ ہم یہ بتانا ضروری سمجھتے ہیں کہ ہماری شائع کردہ کتابوں کے مندرجات کی ذمہ داری ہم اس حد تک لیتے ہیں کہ یہ سب اہل سنت و جماعت سے ہے اور یہ ظاہر بھی ہے کہ ہر لکھاری کا تعلق اہل سنت سے ہے۔ دوسری جانب اکابرین اہل سنت کی جو کتابیں شائع کی جا رہی ہیں تو ان کے متعلق کچھ کہنے کی حاجت ہی نہیں۔

	 پھر بات آتی ہے لفظی اور املائی غلطیوں کی تو جو کتابیں "ٹیم عبد مصطفی آفیشل"  کی پیشکش ہوتی ہیں ان کے لیے ہم ذمہ دار ہیں اور وہ کتابیں جو ہمیں مختلف ذرائع سے موصول ہوتی ہیں، ان میں اس طرح کی غلطیوں کے حوالے سے ہم بری ہیں کہ وہاں ہم ہر ہر لفظ کی چھان پھٹک نہیں کرتے اور ہمارا کردار بس ایک ناشر کا ہوتا ہے۔یہ بھی ممکن ہے کہ کئی کتابوں میں ایسی باتیں بھی ہوں کہ جن سے ہم اتفاق نہیں رکھتے۔ مثال کے طور پر کسی کتاب میں کوئی ایسی روایت بھی ہو سکتی ہے کہ تحقیق سے جس کا جھوٹا ہونا اب ثابت ہو چکا ہے لیکن اسے لکھنے والے نے عدم توجہ کی بنا پر نقل کر دیا یا کسی اور وجہ سے وہ کتاب میں آ گئی جیسا کہ اہل علم پر مخفی نہیں کہ کئی وجوہات کی بنا پر ایسا ہوتا ہے۔ تو جیسا ہم نے عرض کیا کہ اگرچہ ہم اسے شائع کرتے ہیں لیکن اس سے یہ نہ سمجھا جائے کہ ہم اس سے اتفاق بھی کرتے ہیں۔ایک مثال اور ہم اہل سنت کے مابین اختلافی مسائل کی پیش کرنا چاہتے ہیں کہ کئی مسائل ایسے ہیں جن میں علماے اہل سنت کا اختلاف ہے اور کسی ایک عمل کو کوئی حرام کہتا ہے تو دوسرا اس کے جواز کا قائل ہے۔ ایسے میں جب ہم ایک ناشر کا کردار ادا کر رہے ہیں تو دونوں کی کتابوں کو شائع کرنا ہمارا کام ہے لیکن ہمارا موقف کیا ہے، یہ ایک الگ بات ہے۔ ہم فریقین کی کتابوں کو اس بنیاد پر شائع کر سکتے ہیں کہ دونوں اہل سنت سے ہیں اور یہ اختلافات فروعی ہیں۔ 

	اسی طرح ہم نے لفظی اور املائی غلطیوں کا ذکر کیا تھا جس میں تھوڑی تفصیل یہ بھی ملاحظہ فرمائیں کہ کئی الفاظ ایسے ہیں کہ جن کے تلفظ اور املا میں اختلاف پایا جاتا ہے۔ اب یہاں بھی کچھ ایسی ہی صورت بنے گی کہ ہم اگرچہ کسی ایک طریقے کی صحت کے قائل ہوں لیکن اس کے خلاف بھی ہماری اشاعت میں موجود ہوگا۔ اس فرق کو بیان کرنا ضروری تھا تاکہ قارئین میں سے کسی کو شبہ نہ رہے۔ ٹیم عبد مصطفی آفیشل کی علمی، تحقیقی اور اصلاحی کتابیں اور رسالے کئی مراحل سے گزرنے کے بعد شائع ہوتے ہیں لیکن اس کے باوجود ان میں بھی ایسی غلطیوں کا پایا جانا ممکن ہے لہذا اگر آپ انھیں پائیں تو ہمیں ضرور بتائیں تاکہ اس کی تصحیح کی جا سکے۔

	انتساب

	میں اپنی کتاب کا انتساب کرتا ہوں سیّد المرسلین، خاتم النبیین و المعصومین حضرت محمد رسول اللہ صلی اللہ تعالی علیہ وآلہ وسلّم کے نام اور آپ کے جملہ آل و اصحاب و ازواج علیھم الرضوان، ائمّہ مجتھدین و اولیائے کرام، غوث پاک رحمۃ اللہ علیہ، اعلی حضرت امام احمد رضا خان رحمۃ اللہ علیہ، پیر و مرشد امیر اہلسنت بانئ دعوت اسلامی حضرت علامہ مولانا ابو بلال محمد الیاس عطار قادری رضوی ضیائی دامت برکاتہم العالیہ، والدین اور جمیع اساتذۂ کرام کے نام منسوب کرتا ہوں۔

	 

	برائے ایصال ثواب

	میں اپنی اس کتاب اور دیگر تمام اعمال صالحہ کا ثواب ساری امت مسلمہ اور خصوصا میری دادی اور میرے ماموں ماسٹر اللہ دتہ مرحوم اور دیگر متعلقین جو اس دارِ فانی سے بحالت ایمان رخصت ہو گئے ہیں، اُن سب کو پیش کرتا ہوں۔ اے اللہ！ بوسیلۂ رسول اللہ علیہ الصلاۃ والسلام، میری، میرے پیر و مرشد، والدین، اساتذۂ کرام، دوست، احباب، متعلقین، محبین  سب کی خیر و برکت و بخشش و مغفرت فرما اور سب کی مشکلیں آسان فرما اور سب کو مسلک حق اہلسنت و جماعت پر استقامت اور سب کو میرے ساتھ ہی پیارے آقا علیہ الصلاۃ والسلام کے پڑوس میں جگہ نصیب فرما۔ اے اللہ！ ہمیں دنیا میں نبی پاک علیہ الصلاۃ والسلام کی زیارت، قیامت میں آپ علیہ الصلاۃ والسلام کی شفاعت اور آپ علیہ الصلاۃ والسلام کے جلووں میں مدینے میں مرنا اور جنت الفردوس میں پیارے آقا علیہ الصلاۃ والسلام کے پڑوس میں بغیر حساب کے جگہ نصیب فرما۔ آمین بجاہ النبی الامین صلی اللہ تعالی علیہ وآلہ وسلّم

	 

	محمد عبد السبحان العطاری المدنی غفر اللہ لہ

	



	




	 

	اَلْحَمْدُ لِلّٰہِ رَبِّ الْعٰلَمِینِ۔ وَ الصَّلٰوۃُ وَ السَّلَامُ عَلٰی خَاتَمِ النَّبِیِّن۔ اَمَّا بَعْدُ فَاَعُوْذُ بِاللّٰہِ مِنَ الشَّیْطٰنِ الرَّجِیْمِ۔ بِسْمِ اللّٰہِ الرَّحْمٰنِ الرَّحِیْمِ۔

	 

	پیش لفظ

	"ماہِ رَمَضَان" اسلامی سال کا ایک بہت اہم مہینہ ہے۔ ہر مسلمان کو اِس ماہِ مبارک سے ایک عجیب قلبی اُلفت ہوتی ہے۔ اِس ماہِ مبارَک میں رب کی رحمتوں کی برسات ہوتی ہے۔ اِس ماہ مبارک کی ایک اہم عبادت "روزہ" ہے۔ اللہ پاک ماہِ رَمَضَان میں روزوں کے فرض ہونے کا بیان کرتے ہوئے "سورۃ البقرۃ" کی آیت نمبر "183" میں ارشاد فرماتا ہے：

	"یٰاَیُّھَا الَّذِیْنَ اٰمَنُوْا کُتِبَ عَلَیْکُمُ الصِّیَامُ کَمَا کُتِبَ عَلَی مِنْ قَبْلِکُمْ"

	ترجمہ："اے ایمان والو！ تم پر روزے فرض کئے گئے جیسے تم سے پہلی امتوں پر فرض کئے گئے تھے۔"

	"صحیح مسلم شریف" کی حدیث نمبر "2495" ہے کہ：

	حَدَّثَنَا يَحْيَی بْنُ أَيُّوبَ وَقُتَيْبَةُ وَابْنُ حُجْرٍ قَالُوا حَدَّثَنَا إِسْمَعِيلُ وَهُوَ ابْنُ جَعْفَرٍ عَنْ أَبِي سُهَيْلٍ عَنْ أَبِيهِ عَنْ أَبِي هُرَيْرَةَ رَضِيَ اللَّهُ عَنْهُ أَنَّ رَسُولَ اللَّهِ صَلَّی اللَّهُ عَلَيْهِ وَسَلَّمَ قَالَ إِذَا جَائَ رَمَضَانُ فُتِّحَتْ أَبْوَابُ الْجَنَّةِ وَغُلِّقَتْ أَبْوَابُ النَّارِ وَصُفِّدَتْ الشَّيَاطِينُ

	ترجمہ： "یعنی حضرت ابو ہریرہ رضی اللہ عنہ بیان کرتے ہیں کہ رسول اللہ صلی اللہ علیہ وسلّم نے فرمایا کہ جب (ماہِ) رمضان آتا ہے تو جنت کے دروازے کھول دئیے جاتے ہیں اور جہنم کے دروازے بند کر دئیے جاتے ہیں اور شیاطین کو قید کر دیا جاتا ہے۔"

	اسی طرح حدیث نمبر "2496" ہے کہ：

	و حَدَّثَنِي حَرْمَلَةُ بْنُ يَحْيَى أَخْبَرَنَا ابْنُ وَهْبٍ أَخْبَرَنِي يُونُسُ عَنْ ابْنِ شِهَابٍ عَنْ ابْنِ أَبِي أَنَسٍ أَنَّ أَبَاهُ حَدَّثَهُ أَنَّهُ سَمِعَ أَبَا هُرَيْرَةَ رَضِيَ اللَّهُ عَنْهُ يَقُولُا قَالَ رَسُولُ اللَّهِ صَلَّى اللَّهُ عَلَيْهِ وَسَلَّمَ إِذَا كَانَ رَمَضَانُ فُتِّحَتْ أَبْوَابُ الرَّحْمَةِ وَغُلِّقَتْ أَبْوَابُ جَهَنَّمَ وَسُلْسِلَتْ الشَّيَاطِينُ

	ترجمہ： "یعنی حضرت ابو ہریرہ رضی اللہ عنہ بیان کرتے ہیں کہ رسول اللہ صلی اللہ علیہ وسلّم نے فرمایا کہ جب (ماہِ) رمضان آتا ہے تو رحمت کے دروازے کھول دئیے جاتے ہیں اور جہنم کے دروازے بند کر دئیے جاتے ہیں اور شیاطین کو زنجیروں میں جکڑ دیا جاتا ہے۔"

	تو مسلمان اس ماہِ مبارَک کو خصوصیت کے ساتھ نیکیوں میں گزارتے اور گناہوں سے بچتے ہیں۔ اس ماہِ مبارک کی خصوصی عبادت یعنی "روزے" کا خصوصیت کے ساتھ اہتمام کرتے ہیں۔

	ہر مسلمان کے ذہن میں یہ بات ہوتی ہے کہ روزے کی حالت میں کوئی ایسا کام نہ ہو جائے جو کہ خلاف شریعت ہو اور اُس سے روزہ مکروہ یا فاسد ہو جاتا ہو۔ یہ احتیاط بلا شبہ محمود و مستحسن ہے۔

	البتہ بعض باتیں جن کی شریعت میں کوئی اصل نہیں ہوتی، وہ عوام میں غلط مشہور ہوتی ہیں۔ مسلمانوں کو ایسی غلط فہمیوں سے بچنا چاہئیے۔

	موضوع کی ضرورت：

	ہر سال ماہِ رمضان کی آمد پر علماء اہلسنت روزے کے تعلق سے عوامی غلط فہمیوں کا ازالہ کرتے ہیں۔ راقم الحروف "محمد عبد السبحان العطاری المدنی" کے ذہن میں خیال آیا کہ اِس موضوع پر آسان انداز میں احادیث مبارکہ کے حوالہ جات کے ساتھ ایک مختصر اور جامع کتاب ہونی چاہئیے۔ تو اس مقصد کے لئے راقم الحروف نے یہ رسالہ تحریر کیا۔

	انداز تحریر：

	اس رسالے میں عالِمانہ اَبحاث اور اختلاف علماء کو بیان نہیں کیا جائے گا کہ اصل مقصد عوام کو شریعت کے مسائل بتانا ہے، اُن کے اذہان کو الجھانا مقصود نہیں ہے۔ ہر بات پر ان شاء اللہ قرآنی آیات اور احادیث مبارکہ سے آسان انداز میں بات بیان کی جائے گی۔ جس صاحب کو تفصیلی دلائل کا شوق ہو وہ ہماری عالمگیر غیر سیاسی تحریک "دعوت اسلامی" کے ایک بے نظیر شعبے "دار الافتاء اہلسنت" کے فتاوی جات کا مطالعہ کرے۔

	قارئین کرام سے گزارش：

	قارئینِ کرام خصوصا علماء کرام سے گزارش ہے کہ اگر اس کتاب میں کوئی شرعی غلطی پائیں تو مجھے فورا مطلع فرمائیں۔ اِنْ شَاءَ اللّٰہ آپ مجھے آئیں بائیں شائیں کرتا، اپنے مؤقف پر بلا وجہ اڑتا نہیں بلکہ مضبوط دلائل دینے پر مجھے شکریہ کے ساتھ رجوع کرتا پائیں گے۔

	روزے اور عوامی غلط فہمیاں：

	اب ہم اللّٰہ تبارک و تعالی کی مدد کے سہارے سے، روزوں کے متعلق عوامی غلط فہمیاں اور اُن کی شرعی حیثیت بیان کرتے ہیں۔

	 فَنَقُوْلُ وَ بِاللّٰہِ التَّوْفِیْق وَ بِہِ الْاِسْتِعَانَۃ یلیق۔

	



	




	 

	(1) روزے میں مسواک کرنا：

	بعض لوگ اس بارے میں وسوسے کا شکار ہوتے ہیں کہ پتہ نہیں کہ روزے میں مسواک کر سکتے ہیں یا نہیں؟ حالانکہ روزے کی حالت میں مسواک کرنا نہ صرف جائز بلکہ سُنَّت ہے۔ چنانچہ احادیث مبارکہ کی مشہور کتاب "جامع ترمذی شریف" کی حدیث نمبر "725" اور "سنن ابو داؤد" کی حدیث نمبر "2364" ہے کہ：

	عَنْ عَامِرِ بْنِ رَبِیْعَۃَ قَالَ رَاَیْتُ النَّبِیَّ صَلَّی اللّٰہُ عَلَیْہِ وَسَلَّمَ مَا لَا اُحْصِیْ یَتَوسَّکُ وَ ھُوَ صَائِم

	ترجمہ： "یعنی حضرت عامر بن ربیعہ رضی اللہ عنہ فرماتے ہیں کہ میں نے اتنی مرتبہ رسول اللہ علیہ الصلاۃ والسلام کو روزے کی حالت میں مسواک کرتے دیکھا کہ میں شمار نہیں کر سکتا (یعنی گِن نہیں سکتا۔)"

	ہاں البتہ روزے کی حالت میں مسواک کرنے میں یہ احتیاط ضرور ہے کہ مسواک کے ریشے حلق میں نہ پہنچ جائیں۔

	



	




	 

	(2) روزے کی حالت میں ٹوٹھ برش کرنا：

	اب اسی طرح بعض لوگ روزے کی حالت میں ٹوٹھ برش کرنے کو مُفْسِدِ صَوم یعنی روزہ ٹوٹنے کا سبب سمجھتے ہیں۔ ایسا نہیں ہے کہ ٹوٹھ برش کرنے سے مطلقا روزہ ٹوٹ جاتا ہو۔ البتہ بلا ضرورت حالتِ روزہ میں برش کرنے سے بچنا چاہئیے کے برش کی ٹوپ کے باریک ذرّات حلق میں چلے جانے کا اندیشہ ہے۔ لیکن اگر کسی نے برش کیا اور اس کے ذرّات حلق میں نہ گئے تو روزہ تو نہیں ٹوٹے گا، البتہ چونکہ ذرّات حلق میں جانے کا اندیشہ ہے تو بلا عذر روزے میں برش کرنا "مکروہ تنزیہی" ہے۔

	 

	



	




	 

	(3) روزے کی حالت میں سرمہ لگانا：

	بعض لوگ اس وسوسے کا شکار ہوتے ہیں کہ روزے کی حالت میں سرمہ لگانے سے شاید روزے پر کوئی اثر پڑتا ہے۔ حالانکہ ایسا نہیں ہے۔ چنانچہ "جامع ترمذی شریف" کی حدیث نمبر "726" ہے کہ：

	حَدَّثَنَا عَبْدُ الْأَعْلَى بْنُ وَاصِلٍ الْكُوفِيُّ، حَدَّثَنَا الْحَسَنُ بْنُ عَطِيَّةَ، حَدَّثَنَا أَبُو عَاتِكَةَ، عَنْ أَنَسِ بْنِ مَالِكٍ، قَالَ:‏‏‏‏ جَاءَ رَجُلٌ إِلَى النَّبِيِّ صَلَّى اللَّهُ عَلَيْهِ وَسَلَّمَ، ‏‏‏‏‏‏فَقَالَ:‏‏‏‏ اشْتَكَتْ عَيْنِي، ‏‏‏‏‏‏ أَفَأَكْتَحِلُ وَأَنَا صَائِمٌ ؟ قَالَ:‏‏‏‏ نَعَمْ.

	ترجمہ： "یعنی حضرت انس بن مالک رضی اللہ عنہ فرماتے ہیں کہ ایک شخص نبی اکرم علیہ الصلاۃ والسلام کی بارگاہ میں حاضر ہوا اور عرض کرنے لگا کہ میری آنکھیں دکھ رہی ہیں۔ کیا میں سرمہ لگا سکتا ہوں، حالانکہ میں نے روزہ رکھا ہوا ہے؟ فرمایا： ہاں۔"

	بلکہ "سنن ابو داؤد" کی حدیث نمبر "2378" ہے کہ：

	اَنَّہُ کَانَ یَکْتَحِلُ وَ ھُوَ صَائِم

	ترجمہ： "یعنی رسول اللہ علیہ الصلاۃ والسلام روزے کی حالت میں سرمہ لگایا کرتے تھے۔"

	پس ثابت ہوا کہ روزے کی حالت میں سرمہ لگانا نہ صرف "جائز" بلکہ "سُنَّت" ہے۔

	 

	(4) روزے کی حالت میں قَے (الٹی)：

	بعض لوگ سمجھتے ہیں کہ روزے کی حالت میں الٹی آنے سے روزہ ٹوٹ جاتا ہے۔ حالانکہ ایسا نہیں ہے۔ واضح طور پر "سنن ابو داؤد" کی حدیث نمبر "2376" ہے کہ：

	 حَدَّثَنَا مُحَمَّدُ بْنُ كَثِيرٍ، ‏‏‏‏‏‏أَخْبَرَنَا سُفْيَانُ، ‏‏‏‏‏‏عَنْ زَيْدِ بْنِ أَسْلَمَ، ‏‏‏‏‏‏عَنْ رَجُلٍ مِنْ أَصْحَابِهِ، ‏‏‏‏‏‏عَنْ رَجُلٍ مِنْ أَصْحابِ النَّبِيِّ صَلَّى اللَّهُ عَلَيْهِ وَسَلَّمَ، ‏‏‏‏‏‏قَالَ:‏‏‏‏ قَالَ رَسُولُ اللَّهِ صَلَّى اللَّهُ عَلَيْهِ وَسَلَّمَ:‏‏‏‏ لَا يُفْطِرُ مَنْ قَاءَ

	ترجمہ： "یعنی رسول اللہ صلی اللہ علیہ وآلہ وسلّم نے فرمایا کہ جس کو روزے کی حالت میں قَے (یعنی الٹی) آ جاتی ہے، اُس کا روزہ نہیں ٹوٹتا۔"

	از خود الٹی آنے سے روزہ نہیں ٹوٹتا۔ جس الٹی سے روزہ ٹوٹتا ہے وہ صورت یہ ہے کہ بندہ خود اپنے حلق میں انگلیاں ڈال کر جان بوجھ کر الٹی کرے، لیکن اُس میں بھی شرط ہے کہ پھر منہ بھر قَے اگر جان بوجھ کر کی گئی تو روزہ ٹوٹتا ہے، وگرنہ نہیں۔

	"سنن ابو داؤد" کی حدیث نمبر "2380" ہے کہ：

	  حَدَّثَنَا مُسَدَّدٌ، ‏‏‏‏‏‏حَدَّثَنَا عِيسَى بْنُ يُونُسَ، ‏‏‏‏‏‏حَدَّثَنَا هِشَامُ بْنُ حَسَّانَ، ‏‏‏‏‏‏عَنْ مُحَمَّدِ بْنِ سِيرِينَ، ‏‏‏‏‏‏عَنْ أَبِي هُرَيْرَةَ، ‏‏‏‏‏‏قَالَ:‏‏‏‏ قَالَ رَسُولُ اللَّهِ صَلَّى اللَّهُ عَلَيْهِ وَسَلَّمَ:‏‏‏‏ مَنْ ذَرَعَهُ قَيْءٌ وَهُوَ صَائِمٌ فَلَيْسَ عَلَيْهِ قَضَاءٌ، ‏‏‏‏‏‏وَإِنِ اسْتَقَاءَ فَلْيَقْضِ۔

	ترجمہ： "یعنی حضرت ابو ہریرہ رضی اللہ عنہ سے روایت ہے کہ رسول اللہ صلی اللہ علیہ وسلّم نے فرمایا کہ جس کو روزے کی حالت میں قَے (یعنی الٹی) آ گئی تو اُس پر اس (روزے) کی قضا نہیں (یعنی اس کا روزہ نہیں ٹوٹا) اور جس نے (جان بوجھ کر منہ بھر قَے کی) تو اُس کے ذِمَّے اُس روزے کی قضا ہے۔"

	یعنی اُس کا روزہ ٹوٹ گیا تو اب اُس پر فرض ہے کہ ماہ رمضان کے بعد غیر مکروہ اَیَّام میں اس روزے کی قضا کرے۔

	



	




	 

	(5) روزے میں احتلام：

	بعض لوگ سمجھتے ہیں کہ احتلام سے روزہ ٹوٹ جاتا ہے۔ ایسی بات نہیں ہے۔ واضح طور پر "سنن ابو داؤد" کی حدیث نمبر "2376" ہے کہ：

	 حَدَّثَنَا مُحَمَّدُ بْنُ كَثِيرٍ، ‏‏‏‏‏‏أَخْبَرَنَا سُفْيَانُ، ‏‏‏‏‏‏عَنْ زَيْدِ بْنِ أَسْلَمَ، ‏‏‏‏‏‏عَنْ رَجُلٍ مِنْ أَصْحَابِهِ، ‏‏‏‏‏‏عَنْ رَجُلٍ مِنْ أَصْحابِ النَّبِيِّ صَلَّى اللَّهُ عَلَيْهِ وَسَلَّمَ، ‏‏‏‏‏‏قَالَ:‏‏‏‏ قَالَ رَسُولُ اللَّهِ صَلَّى اللَّهُ عَلَيْهِ وَسَلَّمَ:‏‏‏‏ لَا يُفْطِرُ مَنْ قَاءَ وَلَا مَنِ احْتَلَمَ وَلَا مَنِ احْتَجَمَ.

	ترجمہ： "یعنی رسول اللہ صلی اللہ علیہ وسلّم نے فرمایا کہ جسے روزے کی حالت میں قَے (یعنی الٹی) آ جاتی ہے، یا جسے احتلام ہو جاتا ہے، یا جو پچھنے لگواتا ہے، اُس کا روزہ نہیں ٹوٹتا۔"

	 

	



	




	 

	(6) فرض غسل کا وقت اور روزہ：

	بعض لوگ سمجھتے ہیں کہ اگر غسل فرض ہوا ہو اور اب روزے کا وقت شروع ہو گیا ہوتو اب پھر غسل افطاری کے بعد ہی کریں گے۔ حالانکہ فرض غسل کا روزے کے ساتھ کوئی تعلق نہیں ہے۔ جب غسل فرض ہو تو فرض نماز کا وقت آتے ہی غسل کرنا فرض ہو جاتا ہے۔ تو اگر کوئی فرض غسل نہیں کرتا تو وہ سخت گنہگار ہو گا اور معاذ اللّٰہ اگر بغیر غسل کے نماز پڑھ لی تو پھر تو اور سخت حرام، بلکہ بعض علماء کے نزدیک کفر ہے۔ ہمارے نزدیک ایسا کرنے والا اگر بغیر غسل کے نماز پڑھنے کو حرام سمجھتا ہے لیکن شرم کی وجہ سے غسل نہیں کرتا تو اگر چہ کہ یہ کفر نہیں، البتہ شدید حرام ضرور ہے۔

	



	




	 

	(7) روزے میں نہانا：

	بعض لوگ روزے میں ٹھنڈک حاصل کرنے کے لئے نہانے کو غلط سمجھتے ہیں۔ حالانکہ روزے کی حالت میں فرض غسل ہو یا ویسے ہی ٹھنڈک حاصل کرنے کے لئے نہانا ہو، بلا شبہ جائز ہے۔

	 

	(8) روزے میں بال کٹوانا：

	بعض لوگ روزے میں بال کٹوانے یا موئے زیر ناف کو صاف کرنے کو غلط سمجھتے ہیں۔ حالانکہ روزے کی حالت میں بال کٹوانا اور موئے زیر ناف صاف کرنا بالکل جائز ہے۔ یہ بھی یاد رہے کہ موئے زیر ناف اور موئے زیر بغل 40 دن کے اندر صاف کرنا واجب اور یونہی 40 دن کے اندر اندر ایک بار ناخن کاٹنا واجب ہے۔

	 

	(9) روزے میں تیل لگانا：

	روزے میں تیل لگانا بھی بلا شبہ جائز ہے۔ ہو سکتا ہے کہ لوگ اس وجہ سے اس کے بارے میں وسوسے کا شکار ہوں کہ تیل جسم میں جذب ہو جاتا ہے۔ لیکن جو چیز کسی منفذ کے ذریعے نہیں بلکہ مساموں کے ذریعے جسم میں جائے اس سے روزہ نہیں ٹوٹتا۔

	 

	(10) روزہ اور تھوک：

	بعض لوگ روزے میں بار بار تھوکتے رہتے ہیں اور ذہن میں بات یہ ہوتی ہے کہ اگر تھوک حلق میں چلا گیا تو روزہ ٹوٹ جائے گا۔ حالانکہ منہ کے اندر جتنا بھی تھوک ہو اور بندہ نگل لے تو روزہ نہیں ٹوٹتا۔ روزہ اُس صورت میں ٹوٹتا ہے کہ کسی بندے نے مثلا اپنے ہاتھ پر تھوکا اور اب وہ والا تھوک اگر کوئی بندہ چاٹتا ہے تو اس سے روزہ ٹوٹ جاتا ہے۔ لیکن ایسی حرکت کوئی بھی شخص نہیں کرتا۔

	 

	(11) روزے میں خوشبو لگانا：

	بعض لوگ روزے میں خوشبو لگانے کو غلط سمجھتے ہیں حالانکہ ایسا نہیں ہے۔ روزے کی حالت میں خوشبو لگانا بلا شبہ جائز ہے۔

	 

	(12) روزے کی حالت میں عطر یا خوشبو سونگھنا：

	اب اسی طرح بعض لوگ کہتے ہیں کہ روزے کی حالت عطر یا خوشبو نہیں سونگھ سکتے۔ مطلقا ایسا کہنا صحیح نہیں ہے۔ اس میں اصل میں تفصیل یہ ہے کہ：

	(۱) اگر تو خوشبو ٹھوس یا مائع ہو تو اُسے سونگھنے سے روزہ نہیں ٹوٹتا۔

	(۲) البتہ اگر خوشبو گیس کی حالت میں ہو اور وہ اگر بندہ اپنے ناک میں سونگھ کر لے کر جائے جبکہ اُسے روزہ دار ہونا یاد ہو، تو تب روزہ ٹوٹتا ہے۔ اور اگر روزہ دار ہونا یاد "نہ" ہو تو تب بھی روزہ نہیں ٹوٹتا۔

	 

	(13) روزے کی حالت میں وضو کے دوران غلطی سے حلق میں پانی اترنا：

	بعض لوگ سمجھتے ہیں کہ اگر روزے کی حالت میں وُضُو کے دوران، کُلّی کرتے ہوئے، غلطی سے پانی حلق میں پہنچ جائے تو روزہ ٹوٹ جاتا ہے۔ اصل میں اس مسئلے میں تفصیل ہے：

	(۱) اگر روزہ دار ہونا یاد ہو اور پھر یہ غلطی ہو تو روزہ ٹوٹ جائے گا۔

	(۲) اور اگر روزہ دار ہونا یاد "نہ" ہو تو روزہ "نہیں" ٹوٹے گا۔

	 

	(14) روزے میں خون ٹیسٹ：

	بعض لوگ سمجھتے ہیں کہ روزے کی حالت میں  خون ٹیسٹ کروانے سے روزے پر کوئی اثر پڑتا ہے۔ حالانکہ یہ بات غلط ہے کہ خون ٹیسٹ کرواتے وقت بندہ کون سا کوئی شَے کھا یا پی رہا ہے؟ بلکہ اُس کے جسم کے اندر کا کچھ خون باہر نکالا جا رہا ہے تو واضح ہے کہ اس سے روزہ نہیں ٹوٹے گا۔

	 

	(15) روزے میں انجیکشن：

	بعض لوگ سمجھتے ہیں کہ انجیکشن لگوانے سے روزہ ٹوٹ جاتا ہے۔ اگر تو یہ سوچ اُن علماء کی پیروی کی وجہ سے ہے کہ جن کے نزدیک انجیکشن سے روزہ ٹوٹ جاتا ہے، تب تو ٹھیک ہے۔ البتہ قَوِی اور مضبوط دلائل کی روشنی میں یہی بات صحیح ہے کہ انجیکشن لگوانے سے روزہ نہیں ٹوٹتا۔ اِس کی تفصیل کے لئے تو علماء اہلسنت کے فتاوی جات پڑھیں۔ یہاں اجمالی طور پر یہ ہے کہ روزہ اُس شے سے ٹوٹتا ہے کہ جو با قاعدہ کسی منفذ سے معدے تک پہنچے۔ جو چیز مسامات وغیرہ کے ذریعے یا ویسے ہی منفذ کے بغیر معدے تک جائے، اُس سے روزہ نہیں ٹوٹتا۔

	اب جیسے اگر کوئی شے منہ میں ڈالی جائے تو وہ ایک مخصوص منفذ کے ذریعے معدے تک جائے گی۔ اسی طرح آنکھ اور معدے کا منفذ ہے، لہذا آنکھ میں دَوَا ڈالنے سے روزہ ٹوٹ جاتا ہے۔ لیکن اگر کوئی شے با قاعدہ کسی منفذ کے بغیر معدے تک جائے، جیسے جب بندہ تیل ملتا ہے تو تیل جسم میں جذب ہو جاتا ہے، لیکن روزہ نہیں ٹوٹتا۔ اِسی طرح جب بندہ نہاتا ہے تو پانی کے ذرات مساموں کے ذریعے جسم میں پہنچتے ہیں، جس کی وجہ سے جسم میں خُنُک (یعنی ٹھنڈک) محسوس ہوتی ہے، لیکن اس سے بھی روزہ نہیں ٹوٹتا۔ اب خدانخواستہ کسی کو اگر سانپ نے ڈس لیا تو اگرچہ کہ زہر جسم میں چلا جاتا ہے، لیکن چونکہ باقاعدہ منفذ کے ذریعے نہیں گیا، سو روزہ نہیں ٹوٹے گا۔ ایسے ہی انجیکشن اگر چہ نَس میں لگایا جائے یا گوشت میں، بہر صورت روزہ نہیں ٹوٹتا۔

	 

	(16) شوگر کا مریض اور روزہ：

	تو اسی لئے جو بعض شوگر کے مریض روزہ نہیں رکھتے اور وجہ یہ بتاتے ہیں کہ ہم نے انسولین لگانی ہوتی ہے۔ اُن کا روزہ چھوڑنا جائز نہیں ہے کہ جب انجیکشن یا انسولین لگانے سے روزہ نہیں ٹوٹتا، تو اس بنا پر روزہ چھوڑنے کی بھی اجازت نہیں ہے۔

	 

	(17) بغیر سحری کے روزہ：

	اگر کوئی صبح کے وقت دیر سے اٹھے اور سحری کا وقت بالکل تھوڑا ہو یا ختم ہو گیا ہو تو بعض لوگ اس وجہ سے روزہ نہیں رکھتے کہ ہم نے سحری نہیں کی۔ یاد رہے کہ سحری نہ تو روزے کے لئے شرط ہے، اور نہ فرض نہ واجب۔ لہذا سحری کے بغیر بھی روزہ ہو جائے گا۔ یاد رہے کہ اگر سحری کا وقت کم ہو تو سحری کی سنت ادا کرنے کے لئے ایک کھجور یا ایک گلاس پانی پی کر بھی سحری کی سنت ادا ہو سکتی ہے۔ سحری کے لئے ڈٹ کے کھانا کوئی ضروری نہیں ہے۔

	 

	(18) سحری کے وقت آنکھ نہ کھلے تو۔۔۔۔۔۔

	بعض لوگوں کے ذہنوں میں یہ مسئلہ غلط مشہور ہے کہ اگر سحری کے وقت آنکھ کھلی تو ایک گلاس پانی پی کر روزہ رکھ سکتے ہیں۔ حالانکہ ایسا نہیں ہے۔ روزہ کا مطلب ہے کہ طلوع فجر سے لے کر غروب آفتاب تک کھانے، پینے اور مجانعت سے باز رہنا۔ تو جب اس دورانیے میں پانی پی لیا تو پھر روزہ کیسا ہوا؟ یاد رہے کہ ایسی صورت میں حکمِ شریعت یہ ہے کہ اگر سحری کے وقت آنکھ نہ کھلے تو "نصف النہار" سے پہلے پہلے روزے کی نیت کی جا سکتی ہے، لیکن اس کی تین (3) شرائط ہیں۔ شرائط بتانے سے پہلے یہ سمجھنا ضروری ہے "نصف النہار" کہتے کسے ہیں؟ "نصف النہار" کا مطلب ہے "آدھا دن"۔ تو اب آدھے دن کس وقت ہوتا ہے، تو یہ نکالنا بہت آسان ہے۔ اب مثال کے طور پر صبح کے 04：00 بجے سحری کا وقت ختم اور فجر کا وقت شروع ہوتا ہے اور شام 06：00 بجے افطاری کا وقت شروع ہو جاتا ہے تو اب دونوں کے درمیان 14 گھنٹے ہوئے۔ اب یہ سارے دن کی مقدار ہے اور "آدھا دن" معلوم کرنے کا طریقہ یہ کہ اب ان 14 گھنٹوں کو 2 پر تقسیم کریں تو 7 گھنٹے ہوئے۔ تو اب یہ آدھے دن کا وقت ہوا۔ اب 7 گھنٹے جمع کر لیں ختم سحری 04：00 بجے کے وقت میں تو وقت ملا صبح 11：00 بجے کا۔ اور یہی "نصف النہار شرعی" ہے اور اس آسان قاعدے کے ذریعے بندہ کسی بھی دن کا "نصف النہار شرعی" نکال سکتا ہے۔ اب اگر کوئی بندہ اس وقت سے پہلے پہلے بیدار ہو جاتا ہے تو وہ "نصف النہار" سے پہلے پہلے روزے کی نیت کر سکتا ہے۔ لیکن اس کی تین (3) شرائط ہیں جو کہ یہ ہیں：

	(۱) جس وقت نیت کر رہا ہے، طلوع فجر یعنی ختم سحری سے لے کر اس وقت تک کوئی روزے کے منافی کام نہ کیا ہو۔

	(۲) نصف النہار سے پہلے پہلے نیت کر لے۔

	(۳) نیت میں یہ نہ کہے کہ میں اب روزہ رکھتا ہوں، بلکہ یہ کہے کہ میں صبح سے ہی روزے سے ہوں۔

	 

	(19) ختم سحری اور فجر کی آخری اذان：

	بعض لوگ کہتے ہیں کہ جب تک فجر کی آخری اذان ہو رہی ہے، اس کے آخر تک کھانا پینا جاری رکھ سکتے ہیں۔ حالانکہ ایسا نہیں ہے۔ ختم سحری کے وقت سے پہلے پہلے کھانا پینا چھوڑ دینا فرض ہے۔ بلکہ احتیاط اس میں ہے کہ بندہ ختم سحری سے ایک دو منٹ پہلے ہی کھانا پینا بند کر دے۔

	ایک شُبَے کا اِزَالہ：

	بعض لوگوں کے ذہن میں ایک شبہ یہ ہوتا ہے کہ رسول اللہ علیہ الصلاۃ والسلام نے فرمایا کہ بلال کی اذان کی آواز تمہیں کھانے سے نہ روکے۔ تو اس سے لوگ سمجھتے ہیں کہ جب تک اذان ہو رہی ہے، کھا پی سکتے ہیں اس حدیث کا ہر گز ہر گز یہ مطلب نہیں ہے۔

	اِس حدیث کا صحیح مطلب：

	اِس حدیثِ مبارکہ کی شرح میں محدثین نے درج ذیل معانی بیان کئے ہیں：

	(۱) بلال (رضی اللہ عنہ) مغرب کی اذان دیتے ہیں، تو ابھی تم نے افطاری شروع ہی کی ہے تو اذان سُن کر افطاری سے رک نہ جانا، افطاری جاری رکھنا۔

	(۲) اور اس حدیث کا صحیح ترین مطلب یہ ہے کہ حضرت بلال حبشی رضی اللّٰہ تعالی عنہ "فجر" کی "نہیں" بلکہ "سحری" کے لئے اذان دیتے ہیں، تو تم ان کی اذان کی آواز سن کر یہ نہ سمجھ بیٹھنا کہ فجر کا وقت ختم ہو گیا ہے، کہ وہ فجر کی اذان ہی نہیں دے رہے۔ جیسا کہ "صحیح بخاری شریف" کی حدیث نمبر "620" ہے کہ：

	 حَدَّثَنَا عَبْدُ اللَّهِ بْنُ يُوسُفَ ، ‏‏‏‏‏‏أَخْبَرَنَا مَالِكٌ ، ‏‏‏‏‏‏عَنْ عَبْدِ اللَّهِ بْنِ دِينَارٍ ، ‏‏‏‏‏‏عَنْ عَبْدِ اللَّهِ بْنِ عُمَرَ ، ‏‏‏‏‏‏أَنّ رَسُولَ اللَّهِ صَلَّى اللَّهُ عَلَيْهِ وَسَلَّمَ قَالَ:‏‏‏‏ إِنَّ بِلَالًا يُنَادِي بِلَيْلٍ، ‏‏‏‏‏‏فَكُلُوا وَاشْرَبُوا حَتَّى يُنَادِيَ ابْنُ أُمِّ مَكْتُومٍ.

	ترجمہ： "یعنی حضرت عبد اللہ بن عمر رضی اللہ عنہ سے روایت ہے کہ رسول اللہ صلی اللہ علیہ وسلّم نے ارشاد فرمایا کہ بے شک بلال (فجر کی نہیں بلکہ) رات گئے (تہجد کی) اذان دیتے ہیں تو تم کھاتے پیتے رہو حتی کہ حضرت عبد اللہ بن ام مکتوم رضی اللہ عنہ اذان دیں (کیونکہ وہ فجر کی اذان دیتے ہیں)"

	اسی طرح "صحیح بخاری شریف" کی حدیث نمبر "621" ہے کہ：

	 حَدَّثَنَا أَحْمَدُ بْنُ يُونُسَ ، ‏‏‏‏‏‏قَالَ:‏‏‏‏ حَدَّثَنَا زُهَيْرٌ ، ‏‏‏‏‏‏قَالَ:‏‏‏‏ حَدَّثَنَا سُلَيْمَانُ التَّيْمِيُّ ، ‏‏‏‏‏‏عَنْ أَبِي عُثْمَانَ النَّهْدِيِّ ، ‏‏‏‏‏‏عَنْ عَبْدِ اللَّهِ بْنِ مَسْعُودٍ ، ‏‏‏‏‏‏عَنِ النَّبِيِّ صَلَّى اللَّهُ عَلَيْهِ وَسَلَّمَ، ‏‏‏‏‏‏قَالَ:‏‏‏‏ لَا يَمْنَعَنَّ أَحَدَكُمْ أَوْ أَحَدًا مِنْكُمْ أَذَانُ بِلَالٍ مِنْ سَحُورِهِ، ‏‏‏‏‏‏فَإِنَّهُ يُؤَذِّنُ أَوْ يُنَادِي بِلَيْلٍ لِيَرْجِعَ قَائِمَكُمْ وَلِيُنَبِّهَ نَائِمَكُمْ۔

	ترجمہ： "یعنی حضرت عبد اللہ بن مسعود رضی اللہ عنہ سے روایت ہے کہ رسول اللہ صلی اللہ علیہ وسلّم نے ارشاد فرمایا کہ تم میں سے کسی کو بھی بلال کی اذان کی آواز سحری کھانے سے نہ روکے کہ وہ رات کو اس لئے ندا کرتے یا اذان دیتے ہیں تا کہ جاگنے والوں کو (سحری کی طرف) متوجہ کریں اور سونے والوں کو مُتَنَبِّہ کریں۔"

	



	




	 

	(20) حالت سفر میں روزہ：

	بعض لوگ سمجھتے ہیں کہ اگر سفر پر جانا ہو تو روزہ چھوڑنے کی اجازت ہے۔ مطلقا ایسا نہیں ہے، بلکہ اس میں کچھ تفصیل ہے۔ تفصیل اس میں یہ ہے کہ اگر سفر، سفرِ شرعی ہو یعنی کم از کم 92 کلو میٹر کا سفر ہو اور روزہ کا وقت شروع ہونے سے پہلے جانا ہو تو فی الحال روزہ چھوڑنے کی اجازت ہے، لیکن ماہِ رمضان کے بعد غیرِ مکروہ ایّام میں وہ اس کی قضا کرے گا۔ البتہ اگر روزے کا وقت شروع ہونے کے بعد سفر کرنا ہو تو تب روزہ چھوڑنے کی اجازت نہیں۔ یہ بھی یاد رہے کہ اس حالت میں یعنی روزے کا وقت شروع ہونے سے پہلے سفر پر جانا ہو تو روزہ فی الحال نہ رکھنے کی رخصت ہے۔ البتہ افضل یہی ہے کہ بندہ روزہ ہی رکھے۔ اور اگر رخصت پر عمل کر کے روزہ نہ رکھا تو روزہ معاف نہ ہو گا، بلکہ ماہِ رمضان کے بعد غیرِ مکروہ ایّام میں اس روزے کی قضا فرض ہے۔ اللّٰہ پاک فرماتا ہے：

	فَمَنْ کَانَ مِنْکُمْ مَّرِیْضًا اَوْ عَلٰی سَفَر فَعِدَّۃ مِّنْ اَیَّام اُخَر (البقرۃ：184)

	ترجمہ： "یعنی تم میں سے جو کوئی مریض ہو یا (شرعی) سفر پر ہو تو اتنے روزے اور دنوں میں رکھے۔"

	



	




	 

	(21) روزہ چھوڑنے پر کفارہ：

	بعض لوگ سمجھتے ہیں کہ اگر روزہ چھوٹ جائے تو کفارہ دے کر بندہ بری الذمَّہ ہو سکتا ہے۔ حالانکہ اس صورت میں فدیہ یا کفارہ نہیں دیا جائے گا، بلکہ قضا کا روزہ رکھا جائے گا۔ اگر کوئی چھوڑا ہو تو ابھی اللہ پاک کا فرمان گزرا کہ "فَعِدَّۃ مِّنْ اَیَّام اُخَر" یعنی اتنے روزے اور دنوں میں رکھو۔

	 

	(22) قضا کے 60 روزے：

	بعض لوگ سمجھتے ہیں کہ اگر فرض روزہ چھوٹ جائے تو اس کی قضا کے لئے ہر صورت میں 60 روزے ہی رکھنے ہوں گے۔ ایسا نہیں ہے۔ ابھی اوپر آیت مبارکہ گزری کہ جتنے روزے چھوٹے ہیں، اُتنے ہی قضا کرنے ہوں گے۔

	 

	(23) روزے کی بجائے فدیہ：

	بعض لوگ سمجھتے ہیں کہ روزہ کی بجائے اگر فدیہ دے دیا جائے تو بندہ بری الذمَّہ ہو سکتا ہے۔ حالانکہ ایسا نہیں ہے۔ روزے کی بجائے فدیہ دینے کی اجازت صرف "شیخ فانی" کے لئے ہے۔ "شیخ فانی" اُسے کہتے ہیں کہ جو اتنا زیادہ بوڑھا اور اس قدر بیمار ہو جائے کہ اب اتنی صحت اور اتنی ہمت کہ جس سے وہ روزہ رکھ سکے، اتنی صحت آنے کی بالکل امید ہی نہ رہے، تو اس کے لئے یہ حکم ہے کہ وہ ایک ایک روزے کے بدلے ایک ایک صدقۂ فطر دے۔ لیکن حکم یہ ہے کہ اگر بعد میں تندرست ہو جائے، تو وہ روزوں کی قضا کرے گا۔ بلکہ علماء احناف نے ارشاد فرمایا کہ اگر کسی سے گرمی میں روزہ رکھنے کی ہمت نہ ہو، تو وہ سردی کے موسم میں روزوں کی قضا کرے، لیکن فدیہ دینے کی اجازت نہیں۔

	 

	(24) حاملہ اور دائی کے لئے روزے حکم：

	بعض لوگ کہتے ہیں کہ حاملہ اور دائی کو روزہ معاف ہے۔ ایسا کہنا صحیح نہیں ہے۔ حُکمِ شریعت یہ ہے کہ ایسی حاملہ عورت یا ایسی دائی کہ جسے روزہ رکھنے سے اپنی یا بچے کی جان کو خطرہ ہو، اُس کے لئے رخصت ہے کہ وہ فی الحال روزہ نہ رکھے، البتہ بعد میں اُن کی قضا کر لے۔ لیکن جسے اس طرح کسی بڑے نقصان مثلا اپنی یا بچے کی جان کو خطرہ نہ ہو اور وہ معمول کے ایام سے ہو، تو اُس کے لئے روزہ رکھنا فرض ہے، چھوڑنے کی ہر گز اجازت نہیں۔ "سنن ابن ماجہ" کی حدیث نمبر "1668" ہے کہ：

	حَدَّثَنَا هِشَامُ بْنُ عَمَّارٍ الدِّمَشْقِيُّ، ‏‏‏‏‏‏حَدَّثَنَا الرَّبِيعُ بْنُ بَدْرٍ، ‏‏‏‏‏‏عَنِ الْجُرَيْرِيِّ، ‏‏‏‏‏‏عَنِ الْحَسَنِ، ‏‏‏‏‏‏عَنْ أَنَسِ بْنِ مَالِكٍ، ‏‏‏‏‏‏قَالَ:‏‏‏‏ رَخَّصَ رَسُولُ اللَّهِ صَلَّى اللَّهُ عَلَيْهِ وَسَلَّمَ لِلْحُبْلَى الَّتِي تَخَافُ عَلَى نَفْسِهَا أَنْ تُفْطِرَ، ‏‏‏‏‏‏وَلِلْمُرْضِعِ الَّتِي تَخَافُ عَلَى وَلَدِهَا.

	ترجمہ： "یعنی رسول اللہ علیہ الصلاۃ والسلام نے ایسی حاملہ عورت جسے اپنی جان کا خطرہ ہو، اور ایسی دائی جسی بچے کی جان کا خطرہ ہو، انہیں رخصت عطا فرمائی ہے۔"

	یعنی انہیں رخصت ہے کہ فی الحال روزہ نہ رکھیں۔ لیکن بعد میں ان روزوں کی قضا کریں۔

	 

	(25) حائضہ عورت کے روزوں کا حکم：

	بعض عورتیں سمجھتی ہیں کہ نا پاکی کے ایّام میں جیسے انہیں نماز کی معافی ہے، ویسے ہی روزہ بھی معاف ہے۔ حالانکہ عورت کو نماز کی معافی تو ہوتی ہے، لیکن نا پاکی کے ایّام میں ان کے جو روزے چھوٹ جائیں، ماہِ رمضان کے بعد غیرِ مکروہ ایّام میں(یعنی عید الفطر اور عید الاضحی کے علاوہ کسی اور دنوں میں) اُن کی قضا کریں گی۔ "جامع ترمذی شریف" کی حدیث نمبر "787" ہے کہ：

	حَدَّثَنَا عَلِيُّ بْنُ حُجْرٍ، أَخْبَرَنَا عَلِيُّ بْنُ مُسْهِرٍ، عَنْ عُبَيْدَةَ، عَنْ إِبْرَاهِيمَ، عَنْ الْأَسْوَدِ، عَنْ عَائِشَةَ، قَالَتْ:‏‏‏‏ كُنَّا نَحِيضُ عَلَى عَهْدِ رَسُولِ اللَّهِ صَلَّى اللَّهُ عَلَيْهِ وَسَلَّمَ ثُمَّ نَطْهُرُ  فَيَأْمُرُنَا بِقَضَاءِ الصِّيَامِ وَلَا يَأْمُرُنَا بِقَضَاءِ الصَّلَاةِ .

	ترجمہ： "یعنی حضرت عائشہ رضی اللہ عنھا فرماتی ہیں کہ رسول اللہ علیہ الصلاۃ والسلام کے عہد میں ہمیں حیض آتا۔ پھر جب ہم پاک ہوتیں تو آپ علیہ الصلاۃ والسلام ہمیں روزوں کی قضا کا حکم دیتے، لیکن نمازوں کی قضا کا حکم نہ دیتے۔"

	 

	(26) عورتوں میں پائی جانے والی ایک غلط فہمی：

	بعض عورتیں دو مسئلوں کو مکس کر لیتی ہیں۔ لہذا ہم ان دونوں مسائل کو آسان انداز میں علیحدہ علیحدہ بیان کر رہے ہیں：

	(۱) پہلا مسئلہ یہ ہے کہ اگر کسی عورت نے روزہ رکھا ہوا ہے اور روزے کے دوران اُس کے نا پاکی کے ایّام شروع ہو گئے تو اب اس کا روزہ فاسد ہو گیا اور باقی سارا دن اُسے کھانے پینے کی اجازت ہے۔

	(۲) دوسرا مسئلہ یہ ہے کہ کسی عورت کے نا پاکی کے ایام جاری ہیں اور ماہ رمضان میں روزے کے دورانیے میں اس کے ایّام ختم ہو جاتے ہیں، تو اب اگرچہ اس کا روزہ نہیں ہے، لیکن اس کے لئے واجب ہے کہ باقی کا سارا دن روزے داروں کی طرح بغیر کچھ کھائے پئے گزارے۔ یاد رہے کہ یہ مسئلہ "امام نسائی رحمۃ اللہ علیہ" نے "سنن نسائی" کی حدیث نمبر "2322" کے "ترجمہ الباب" میں بیان کیا اور دلیل انہوں نے اس مسئلے کی یہ دی کہ رسول اللہ علیہ الصلاۃ والسلام نے ارشاد فرمایا کہ "فَاَتِمُّوْا بَقِیَّۃَ یَوْمِکُمْ" یعنی اپنا باقی دن ایسے ہی بغیر کھائے پئے گزارو۔

	 

	(27) بھول کر کھانا پینا：

	اگر چہ کہ یہ مسئلہ مشہور اور واضح ہے لیکن پھر بھی بسا اوقات لوگ شک میں پڑ جاتے ہیں۔ لہذا موضوع کی تکمیل کے لئے اس مسئلے کو بھی درج کیا جا رہا ہے کہ بھول کر، غلطی سے کھانے یا پینے روزہ نہیں ٹوٹتا۔ "سنن ابو داؤد" کی حدیث نمبر "2398" ہے کہ：

	حَدَّثَنَا مُوسَى بْنُ إِسْمَاعِيلَ، ‏‏‏‏‏‏حَدَّثَنَا حَمَّادٌ، ‏‏‏‏‏‏عَنْ أَيُّوبَ، ‏‏‏‏‏‏وَحَبِيبٍ، ‏‏‏‏‏‏وَهِشَامٍ، ‏‏‏‏‏‏عَنْ مُحَمَّدِ بْنِ سِيرِينَ، ‏‏‏‏‏‏عَنْ أَبِي هُرَيْرَةَ، ‏‏‏‏‏‏قَالَ:‏‏‏‏ جَاءَ رَجُلٌ إِلَى النَّبِيِّ صَلَّى اللَّهُ عَلَيْهِ وَسَلَّمَ، ‏‏‏‏‏‏فَقَالَ:‏‏‏‏ يَا رَسُولَ اللَّهِ، ‏‏‏‏‏‏إِنِّي أَكَلْتُ وَشَرِبْتُ نَاسِيًا وَأَنَا صَائِمٌ. فَقَالَ:‏‏‏‏ اللَّهُ أَطْعَمَكَ وَسَقَاكَ.

	ترجمہ： "یعنی حضرت ابو ہریرہ رضی اللہ عنہ سے روایت ہے کہ ایک شخص نبی اکرم علیہ الصلاۃ والسلام کے پاس آیا اور کہنے لگا： "یا رسول اللہ صلی اللہ علیک وسلّم！ میں نے بھول کر کھانا کھا لیا اور پانی پی لیا، حالانکہ میں نے روزہ رکھا ہوا تھا۔" تو فرمایا： "تجھے اللہ نے کھلایا اور پلایا ہے۔"

	 

	(28) روزے میں جھوٹ، غیبت، چغلی وغیرہ کوئی گناہ ہو جانا：

	ایک صاحب کو اس مسئلے میں مغالطہ لگا اور انہوں نے یہاں تک کہہ دیا کہ روزے میں جھوٹ، غیبت، چغلی وغیرہ کوئی گناہ کرنے سے روزہ ٹوٹ جاتا ہے۔ احناف کے نزدیک یہ ہے کہ روزے کی حالت میں اگر کسی سے کوئی گناہ ہو جائے، تو وہ بلا شبہ غلط ہے اور اس سے روزے کی نورانیت چلی جاتی ہے۔ البتہ فقہی اعتبار سے روزہ نہیں ٹوٹے گا۔ رہی وہ حدیث کہ جسے "امام غزالی رحمۃ اللہ علیہ" نے "احیاء العلوم" کی جلد نمبر 1 کے صفحہ نمبر 713 پر درج کیا ہے کہ روزے کی حالت میں جھوٹ، غیبت، چغلی، جھوٹی قسم اور شہوت سے دیکھنے سے روزہ ٹوٹ جاتا ہے۔ ہمارے نزدیک اس روایت کا مطلب یہ ہے کہ روزے کی نورانیت چلی جاتی ہے اور عوام کو بطور ترہیب یعنی ڈرانے کے لئے تا کہ عوام اس سے بچے، یہ کہا گیا ہے کہ روزہ ٹوٹ جاتا ہے۔ لیکن گناہوں سے روزے کی نورانیت چلی جاتی ہے، لیکن روزہ ٹوٹتا نہیں ہے۔

	



	




	 

	(29) روزے کی حالت میں بچوں کو چومنا：

	بعض لوگ روزے کی حالت میں بچوں کو چومنے کو غلط سمجھتے ہیں، حالانکہ بچوں کو چومنے سے نہ تو روزہ ٹوٹتا ہے اور نہ ہی وُضُو ٹوٹتا ہے۔

	 

	(30) روزے کی حالت میں بیوی کا بوسہ لینا：

	بعض لوگ سمجھتے ہیں کہ روزے کی حالت میں بیوی کا بوسہ لینے سے روزہ ٹوٹ جاتا ہے۔ حالانکہ ایسا نہیں ہے۔ روزے کی حالت میں بیوی سے مباشرت کرنا حرام ہے۔ جہاں تک بوسہ لینے کا تعلق ہے تو اس میں تفصیل ہے جو کہ ہم ذیل میں بیان کر رہے ہیں۔

	(۱) اگر روزہ دار کو یقین ہو کہ بیوی کا بوسہ لینے سے اسے شہوت نہیں آئے گی، اور وہ کسی بات پر خوش ہو کر یا ویسے ہی محبت سے اپنی بیوی کا بوسہ لیتا ہے، تو یہ بلا شبہ جائز ہے۔ اس سے روزہ نہیں ٹوٹتا۔ چنانچہ "سنن ابو داؤد" کی حدیث نمبر "2385" ہے کہ：

	 حَدَّثَنَا أَحْمَدُ بْنُ يُونُسَ، ‏‏‏‏‏‏حَدَّثَنَا اللَّيْثُ. ح وحَدَّثَنَا عِيسَى بْنُ حَمَّادٍ، ‏‏‏‏‏‏أَخْبَرَنَا اللَّيْثُ بْنُ سَعْدٍ، ‏‏‏‏‏‏عَنْ بُكَيْرِ بْنِ عَبْدِ اللَّهِ، ‏‏‏‏‏‏عَنْ عَبْدِ الْمَلِكِ بْنِ سَعِيدٍ، ‏‏‏‏‏‏عَنْ جَابِرِ بْنِ عَبْدِ اللَّهِ، ‏‏‏‏‏‏قَالَ:‏‏‏‏ قَالَ عُمَرُ بْنُ الْخَطَّابِ:‏‏‏‏ هَشَشْتُ فَقَبَّلْتُ وَأَنَا صَائِمٌ. فَقُلْتُ:‏‏‏‏ يَا رَسُولَ اللَّهِ، ‏‏‏‏‏‏صَنَعْتُ الْيَوْمَ أَمْرًا عَظِيمًا، ‏‏‏‏‏‏قَبَّلْتُ وَأَنَا صَائِمٌ. قَالَ:‏‏‏‏ أَرَأَيْتَ لَوْ مَضْمَضْتَ مِنَ الْمَاءِ وَأَنْتَ صَائِمٌ، ‏‏‏‏‏‏قَالَ عِيسَى بْنُ حَمَّادٍ فِي حَدِيثِهِ:‏‏‏‏ قُلْتُ:‏‏‏‏ لَا بَأْسَ بِهِ. ثُمَّ اتَّفَقَا، ‏‏‏‏‏‏قَالَ:‏‏‏‏ فَمَهْ.

	ترجمہ： "یعنی حضرت عمر بن خطاب رضی اللہ عنہ فرماتے ہیں کہ میں (ایک روز) خوش ہوا تو میں نے (اپنی زوجہ) کا بوسہ لیا (حالانکہ) میں نے روزہ رکھا ہوا تھا۔ تو میں نے عرض کیا： یا رسول اللہ صلی اللہ علیک وسلّم！ مجھ سے ایک بڑا کام ہو گیا ہے۔ میں نے (اپنی زوجہ) کا بوسہ لے لیا حالانکہ میں نے روزہ رکھا ہو تھا۔ تو نبی اکرم علیہ الصلاۃ والسلام نے ارشاد فرمایا کہ دیکھو تو کہ اگر تم روزے کی حالت میں کُلّی کرتے ہو (تو کیا حکم ہو گا؟) تو میں نے کہا： اس میں کوئی حرج نہیں۔ تو ارشاد فرمایا کہ یونہی (روزے کی حالت میں بیوی کا بوسہ لینے میں بھی) کوئی حرج نہیں۔

	یونہی "صحیح بخاری شریف" کی حدیث نمبر "1928" ہے کہ：

	حَدَّثَنَا مُحَمَّدُ بْنُ الْمُثَنَّى ، ‏‏‏‏‏‏حَدَّثَنَا يَحْيَى ، ‏‏‏‏‏‏عَنْ هِشَامٍ ، ‏‏‏‏‏‏قَالَ:‏‏‏‏ أَخْبَرَنِي أَبِي ، ‏‏‏‏‏‏عَنْ عَائِشَةَ ، ‏‏‏‏‏‏عَنِ النَّبِيِّ صَلَّى اللَّهُ عَلَيْهِ وَسَلَّمَ. ح وحَدَّثَنَا عَبْدُ اللَّهِ بْنُ مَسْلَمَةَ ، ‏‏‏‏‏‏عَنْ مَالِكٍ ، ‏‏‏‏‏‏عَنْ هِشَامٍ ، ‏‏‏‏‏‏عَنْ أَبِيهِ ، ‏‏‏‏‏‏عَنْ عَائِشَةَ رَضِيَ اللَّهُ عَنْهَا، ‏‏‏‏‏‏قَالَتْ:‏‏‏‏ إِنْ كَانَ رَسُولُ اللَّهِ صَلَّى اللَّهُ عَلَيْهِ وَسَلَّمَ لَيُقَبِّلُ بَعْضَ أَزْوَاجِهِ وَهُوَ صَائِمٌ، ‏‏‏‏‏‏ثُمَّ ضَحِكَتْ.

	ترجمہ： "یعنی حضرت عائشہ رضی اللہ عنھا فرماتی ہیں کہ رسول اللہ صلی اللہ علیہ وسلّم روزہ دار ہونے کے باوجود اپنی بعض بیویوں کا بوسہ لے لیتے تھے۔ پھر (یہ کہنے کے بعد) آپ ہنس پڑیں۔"

	یہ بات درج ذیل کتب حدیث میں بھی ایسے ہی بیان کی گئی ہے：

	(۱) صحیح بخاری：1929

	(۲) جامع ترمذی：727

	(۳) جامع ترمذی： 728

	(۴) جامع ترمذی： 729

	(۵) سنن ابو داؤد：2382

	(۶) سنن ابو داؤد：2383

	(۷) سنن ابو داؤد：2384

	(۸) سنن ابو داؤد：2386

	اور یہی حکم ہے روزے کے حالت میں اپنی بیوی سے چمٹ کر سونے کا بارے میں۔

	(۲) لیکن یہ بات ہیمشہ یاد رہے کہ روزے کی حالت میں بیوی کا بوسہ لینے کے جواز کا حکم یہ اس صورت میں ہے کہ جب روزہ دار کو یقین کامل ہو کہ اس شہوت نہیں آئے گی۔ اگر شہوت کا شک بھی تو ہر گز ہر گز ایسا نہ کرے۔ اور اگر معاذ اللہ ایسا کرنے سے وہ مباشرت کی طرف بڑھے گا تو پھر تو ممانعت اور زیادہ سخت ہے۔ اس جزئیے کی دلیل "سنن ابو داؤد" کی حدیث نمبر "2387" ہے کہ：

	 حَدَّثَنَا نَصْرُ بْنُ عَلِيٍّ، ‏‏‏‏‏‏حَدَّثَنَا أَبُو أَحْمَدَ يَعْنِي الزُّبَيْرِيَّ، ‏‏‏‏‏‏أَخْبَرَنَا إِسْرَائِيلُ، ‏‏‏‏‏‏عَنْ أَبِي الْعنبس عَنْ الْأَغَرِّ، ‏‏‏‏‏‏عَنْ أَبِي هُرَيْرَةَ، ‏‏‏‏‏‏أَنَّ رَجُلًا سَأَلَ النَّبِيَّ صَلَّى اللَّهُ عَلَيْهِ وَسَلَّمَ عَنِ الْمُبَاشَرَةِ لِلصَّائِمِ فَرَخَّصَ لَهُ، ‏‏‏‏‏‏وَأَتَاهُ آخَرُ فَسَأَلَهُ، ‏‏‏‏‏‏فَنَهَاهُ. فَإِذَا الَّذِي رَخَّصَ لَهُ شَيْخٌ وَالَّذِي نَهَاهُ شَابٌّ.

	ترجمہ： "یعنی حضرت ابو ہریرہ رضی اللہ عنہ سے روایت ہے کہ ایک آدمی نے رسول اللہ علیہ الصلاۃ والسلام سے روزے کی حالت میں اپنی بیوی سے چمٹ کر سونے کا (مسئلہ) پوچھا تو نبی اکرم علیہ الصلاۃ والسلام نے اسے اجازت دی۔ ایک اور شخص نے یہی مسئلہ پوچھا تو نبی اکرم علیہ الصلاۃ والسلام نے اس منع کر دیا۔ جسے نبی اکرم علیہ الصلاۃ والسلام نے اجازت دی تھی وہ بوڑھا تھا اور جسے منع کیا تھا وہ شخص جوان تھا۔"

	البتہ یہ یاد رہے کہ اگر بوڑھے کو بھی شہوت کا خدشہ ہو تو اسے بھی اس کی اجازت نہیں اور اگر جوان کو شہوت نہ ہونے کے بارے میں یقین کامل ہو تو اس کے لئے بھی یہ رخصت ہے۔

	 

	(31) حالت روزہ میں چکھنا：

	اکثر لوگوں میں ایک بات مشہور ہے کہ روزے کی حالت میں کھانا چکھنا جائز ہے اور اس سے روزہ نہیں ٹوٹتا۔ یہ مسئلہ تو اپنی جگہ پر صحیح ہے، لیکن چکھنے کو لوگ جو مطلب مراد لیتے ہیں، وہ غلط ہے۔ لوگ سمجھتے ہیں کہ "چکھنے" کا مطلب یہ ہے کہ بندہ تھوڑا بہت کھا بھی سکتا ہے، حالانکہ ایسا نہیں کہ ظاہر جب کچھ کھا لیا تو تب تو واضح ہے کہ روزہ ٹوٹ جائے گا۔ اصل میں اس فقہی جزئیے کا مطلب یہ ہے کہ اب اگر مثال کے طور پر افطاری کے وقت میں گھر میں مہمان آ رہے ہیں اور عورت کھانا پکانے کا انتظام کر رہی ہے۔ اب اگر اسے شک ہو کہ کہیں نمک یا مرچ زیادہ نہ ہو گئی ہو تو اس کے لئے اجازت نہیں کہ وہ تھوڑا سا صرف زبان پر رکھ کر صرف ذائقہ دیکھ سکتی ہے، لیکن اس میں شرط یہ ہے کہ صرف زبان تک رکھے، حلق تک ہر گز ہر گز نہ جائے، اور دوسرا یہ کہ چیک کرنے کہ فورا بعد اچھی طرح سے تھوک دے۔ سو یہ اس فقہی جزئیے کا صحیح مطلب ہے۔ معاذ اللہ یہ مطلب نہیں کہ کھانے پینے کی اجازت ہے۔ کئی عورتوں میں یہ غلط فہمی مشہور ہے۔ سو اگر کسی نے چکھنے کے نام پر یوں روزہ کی حالت میں کھا پی لیا ہو تو اس کا وہ روزہ ٹوٹ گیا اور اس پر فرض ہے کہ وہ ان روزوں کی قضا کرے۔

	 

	خلاصۂ کلام (جن چیزوں سے روزہ نہیں ٹوٹتا)：

	سو سارے کلام کا خلاصہ یہ ہے کہ درج ذیل باتوں سے روزہ نہیں ٹوٹتا، لیکن عوام میں غلط مشہور ہے کہ ٹوٹ جاتا ہے：

	(۱) مسواک (البتہ یہ احتیاط کریں کہ ریشے حلق میں نہ چلے جائیں۔)

	(۲) برش (البتہ اس کے باریک ذرات حلق میں نہ جائیں۔)

	(۳) سرمہ

	(۴) خود بخود آنے والی قَے (الٹی)

	(۵) احتلام

	(۶) نہانا

	(۷) بال کٹوانا

	(۸) تیل لگانا

	(۹) تھوک نگلنا

	(۱۰) خوشبو لگانا

	(۱۱) ٹھوس یا مائع خوشبو سونگھنا

	(۱۲) خون ٹیسٹ

	(۱۳) انجیکشن

	(۱۴) انسولین

	 

	اختتامی کلمات：

	الحمد للہ اللہ تبارک و تعالی کے فضل و احسان اور رسول اللہ علیہ الصلاۃ والسلام کے مبارک وسیلے اور پیر و مرشد کی نگاہ کرم سے یہ کتاب مکمل ہو گئی۔ اللہ تبارک و تعالی ماہ رمضان کی مقدس ساعتوں کےصدقے اور رسول اللہ علیہ الصلاۃ والسلام اس کتاب کو مقبول عام اور عوام اہلسنت کے ذہنوں میں روزے کے تعلق سے پائی جانے والے غلط فہمیوں کو دور کرنے اور شریعت کے مطابق مسائل بتانے والی اثر انگیز کتاب بنا دے۔

	 

	تحدیث نعمت：

	یہ بات بطور تحدیث نعمت کہی جا رہی ہے کہ راقم الحروف "محمد عبد السبحان العطاری المدنی" کی یہ سب سے پہلی کتاب "روزے کے متعلق عوامی غلط فہمیاں" میں جس قدر وضاحت کے ساتھ مختصر اور جامع انداز میں مسائل بیان کئے گئے ہیں اور غلط فہمیوں کا رد کیا گیا ہے۔ ایسے انداز کی کتاب کہ جس میں مختصر ہونے کے ساتھ ساتھ دلائل بھی ہوں، تو ایسی آسان کتاب شاید اردو زبان بلکہ شاید کسی بھی زبان میں ایسی مختصر، آسان اور جامع کتاب نہیں ملے گی۔ فالحمد للہ علی ذلک

	 

	ٹیم عبد مصطفی کے لئے کلمات تشکر：

	میں ٹیم عبد مصطفی کا اپنی کتاب چھاپنے اور دین متین اور مسلک حق اہلسنت و جماعت کی اس عظیم خدمت پر ان کا شکریہ ادا کرتا ہوں۔ اب اہلسنت کے مصنفین و محررین کو چاہئیے کہ میدان میں آئیں اور اس عظیم تنظیم کے ساتھ مل کر اپنی کتابوں کی تشہیر کریں اور دینِ اسلام اور مسلک حق اہلسنت و جماعت کی خدمت اور عوام اہلسنت کی رہنمائی کریں۔ اللہ پاک ہم سب کا حامی و ناصر ہو۔

	آمین بجاہ النبی الامین صلی اللہ تعالی علیہ وآلہ وسلّم

	 

	محمد عبد السبحان العطاری المدنی

	 


ہماری اردو کتابیں :

	بہار تحریر (14حصے)                         ازقلم عبد مصطفی محمد صابر قادری

	اللہ تعالی کو اوپر والا یا اللہ میاں کہنا کیسا؟             ازقلم عبد مصطفی محمد صابر قادری

	 اذان بلال اور سورج کا نکلنا                   ازقلم عبد مصطفی محمد صابر قادری

	عشق مجازی (منتخب مضامین کا مجموعہ)                   ازقلم عبد مصطفی محمد صابر قادری

	 گانا بجانا بند کرو، تم مسلمان ہو!                   ازقلم عبد مصطفی محمد صابر قادری

	 شب معراج غوث پاک                   ازقلم عبد مصطفی محمد صابر قادری

	 شب معراج نعلین عرش پر                    ازقلم عبد مصطفی محمد صابر قادری

	 حضرت اویس قرنی کا ایک واقعہ                   ازقلم عبد مصطفی محمد صابر قادری

	 ڈاکٹر طاہر اور وقار ملت                         ازقلم عبد مصطفی محمد صابر قادری

	 مقرر کیسا ہو؟                         ازقلم عبد مصطفی محمد صابر قادری

	 غیر صحابہ میں ترضی                         ازقلم عبد مصطفی محمد صابر قادری

	 اختلاف اختلاف اختلاف                   ازقلم عبد مصطفی محمد صابر قادری

	 چند واقعات کربلا کا تحقیقی جائزہ                   ازقلم عبد مصطفی محمد صابر قادری

	                      سیکس نالج (اسلام میں صحبت کے آداب)             ازقلم عبد مصطفی محمد صابر قادری

	 حضرت ایوب علیہ السلام کے واقعے پر تحقیق             ازقلم عبد مصطفی محمد صابر قادری

	ایک عاشق کی کہانی علامہ ابن جوزی کی زبانی            ازقلم عبد مصطفی محمد صابر قادری

	 آئیے نماز سیکھیں(پہلاحصہ)                   ازقلم عبد مصطفی محمد صابر قادری

	 قیامت کے دن کس کے نام کے ساتھ پکارا جائے گا       ازقلم عبد مصطفی محمد صابر قادری

	 محرم میں نکاح                         ازقلم عبد مصطفی محمد صابر قادری

	روایتوں کی تحقیق (تین حصے)                   ازقلم عبد مصطفی محمد صابر قادری

	بریک اپ کے بعد کیا کریں؟                   ازقلم عبد مصطفی محمد صابر قادری

	 ایک نکاح ایسا بھی                         ازقلم عبد مصطفی محمد صابر قادری

	کافر سے سود                        ازقلم عبد مصطفی محمد صابر قادری

	 میں خان تو انصاری                         ازقلم عبد مصطفی محمد صابر قادری

	 جرمانہ                               ازقلم عبد مصطفی محمد صابر قادری

	لا الہ الا اللہ، چشتی رسول اللہ؟                   ازقلم عبد مصطفی محمد صابر قادری

	 سفرنامہ بلاد خمسہ                         ازقلم عبد مصطفی محمد صابر قادری

	 منصور حلاج                         ازقلم عبد مصطفی محمد صابر قادری

	 فرضی قبریں                               ازقلم عبد مصطفی محمد صابر قادری

	سنی کون؟ وہابی کون؟                         ازقلم عبد مصطفی محمد صابر قادری

	ہندستان دار الحرب یا دار الاسلام؟                   ازقلم عبد مصطفی محمد صابر قادری

	 رَضا یا رِضا                               ازقلم عبد مصطفی محمد صابر قادری

	92/786                               ازقلم عبد مصطفی محمد صابر قادری

	فتنہ گوہر شاہی                         ازقلم عبد مصطفی محمد صابر قادری

	سلاسل میں بنٹے ہوئے سنی کب ایک ہوں گے؟            از قلم عبد مصطفی محمد صابر قادری

	 کلام عبید رضا                         پیشکش عبد مصطفی آفیشل

	 تحریرات لقمان                         از قلم علامہ قاری لقمان شاہد

	 بنت حوا (ایک سنجیدہ تحریر)                   از قلم کنیز اختر

	 عورت کا جنازہ                          از قلم جناب غزل صاحبہ 

	 تحقیق عرفان فی تخریج شمول الاسلام                   از قلم عرفان برکاتی

	 اصلاح معاشرہ (منتخب احادیث کی روشنی میں)             از قلم عرفان برکاتی 

	 مسائل شریعت (جلد1)                   از قلم سید محمد سکندر وارثی

	  اے گروہ علما کَہ دو میں نہیں جانتا                    از قلم مولانا حسن نوری گونڈوی

	  مقام صحابہ امام احمد بن حنبل کی نظر میں             از قلم علامہ وقار رضا القادری المدنی

	  مفتی اعظم ہند اپنے فضل و کمال کے آئینے میں             از قلم محمد ثقلین ترابی نوری

	  سفرنامہ عرب                          از قلم مفتی خالد ایوب مصباحی شیرانی

	 من سب نبیا فاقتلوہ کی تحقیق                   از قلم زبیر جمالوی

	  ڈاکٹر طاہر القادری کی 1700 تصانیف کی حقیقت             از قلم مفتی خالد ایوب مصباحی شیرانی

	  علم نور ہے                               از قلم محمد شعیب جلالی عطاری

	 یہ بھی ضروری ہے                         از قلم محمد حاشر عطاری

	  مومن ہو نہیں سکتا                         از قلم فہیم جیلانی مصباحی

	 جہان حکمت                         از قلم محمد سلیم رضوی

	  ماہ صفر کی تحقیق                         از قلم مولانا محمد نیاز عطاری

	  فضائل و مناقب امام حسین                   از قلم ڈاکٹر فیض احمد چشتی

	  شان صدیق اکبر بزبان محبوب اکبر                   از قلم امام جلال الدین سیوطی رحمہ اللہ

	  تحریرات بلال                         از قلم مولانا محمد بلال ناصر

	  معارف اعلی حضرت                         از قلم مولانا سید بلال  رضا عطاری مدنی

	  نگارشات ہاشمی                         از قلم مولانا محمد بلال احمد شاہ ہاشمی

	  ماہنامہ التحقیقات ( ربیع الاول 1444ھ)             پیشکش دار التحقیقات انٹرنیشنل

	 امیر معاویہ پہلی تین صدیوں کے اسلاف کی نظر میں        از قلم مبشر تنویر نقشبندی

	  زر خانۂ اشرف                          از قلم محمد منیر احمد اشرفی

	 حضرت حضر علیہ السلام ۔ ایک تحقیقی جائزہ             از قلم محمود     اشرف     عطاری    مرادابآدی

	 ایمان افروز تحاریر                         از قلم محمد ساجد مدنی

	 انبیا کا ذکر عبادت ۔ ایک حدیث کی تحقیق              از قلم اسعد عطاری مدنی

	 رشحات ابن حجر                         از قلم فرحان خان قادری (ابن حجر)

	  تجلیات احسن (جلد1)                          از قلم محمد فہیم جیلانی احسن مصباحی

	 درس ادب                                از قلم غلام معین الدین قادری

	  تحریرات شعیب (الحنفی البریلوی)                   از قلم محمد شعیب عطاری جلالی

	  حق پرستی اور نفس پرستی                         از قلم علامہ طارق انور مصباحی

	  خوان حکمت                          از قلم محمد سلیم رضوی

	  صحابہ یا طلَقاء؟                         از قلم مبشر تنویر نقشبندی

	 روشن تحریریں                         از قلم ابو حاتم محمد عظیم

	  تحریرات ندیم                         از قلم ابن جاوید ابو ادب محمد ندیم عطاری

	  امتحان میں کامیابی                         از قلم ابن شعبان چشتی

	 اہمیتِ مطالعہ                          از قلم دانیال سہیل عطاری

	 دعوت انصاف                         از قلم علامہ ارشد القادری رحمہ اللہ

	 حسام الحرمين کی صداقت کے صد سالہ اثرات             از قلم محمد ساجد رضا قادری کٹیہاری

	  تحریرات ابن جمیل                         از قلم ابن جمیل محمد خلیل

	  ماہنامہ التحقیقات (ربیع الآخر 1444ھ)             پیشکش دار التحقیقات انٹرنیشنل

	  مسئلۂ استمداد                          از قلم حمد مبشر تنویر نقشبندی

	  حضرت امیر معاویہ اور مجدد الف ثانی             از قلم محمد مبشر تنویر نقشبندی

	 میرے قلم دان سے                         از قلم احمد رضا مغل

	  عوامی باتیں (حصہ1)                         از قلم فیصل بن منظور

	  تحقیقات اویسیہ (جلد1)                   از قلم علامہ اویس رضوی عطاری

	  امیر المجاہدین کے آثار علمیہ                   از قلم محمد آصف اقبال مدنی عطاری

	  رافضیوں کا رد                         از قلم امام اہل سنت، اعلی حضرت رحمہ اللہ

	  چھوتی بیماریاں                         از قلم علامہ مفتی فیض احمد اویسی

	  فتاوی کرامات غوثیہ                         از قلم امام اہل سنت ،اعلی حضرت رحمہ اللہ

	  غامدیت پر مکالمہ                         از قلم ابو عمر غلام مجتبی مدنی

	  خودکشی                               از قلم علامہ مفتی فیض احمد اویسی

	 مقالاتِ بدر (جلد1)                          از قلم علامہ بدر القادری رحمہ اللہ

	  ماہنامہ التحقیقات (جمادی الاولی 1444ھ)             پیشکش دار التّحقیقات انٹر نیشنل

	  سردی کا موسم اور ہم                          از قلم خالد تسنیم المدنی

	  رد ناصر رامپوری                         از قلم میثم عباس قادری رضوی

	  چشمۂ حکمت                          از قلم محمد سلیم رضوی 

	 کتابوں کے عاشق                         از قلم محمد ساجد مدنی

	عبد السلام نامی علما و مشائخ                   از قلم (مفتی )غلام سبحانی نازؔش مدنی 

	التعقبات بنام فرقۂ باطلہ کا تعاقب                   از قلم شعیب عطاری جلالی

	تحریر کی ضرورت و اہمیت                  از قلم عمران رضا عطاری مدنی

	دشمن صدیق و عمر                           از قلم امام جلال الدین سیوطی

	عرفان بخشش شرح حدائق بخشش                  از قلم اعظمی مصباحی ،ذیشان رضا امجدی

	وسائل بخشش کا فکری و فنی جائزہ                  از قلم شاعر عمران اشفاق

	موسیقی فقہاے کرام کی عدالت میں                  از قلم محمد بلال ناصر

	  ماہنامہ التحقیقات (جمادی الآخرہ 1444ھ)              پیشکش دار التّحقیقات انٹر نیشنل

	مختصر مگر مفید                         از قلم فیصل بن منظور

	اللہ ورسول کے لیے لفظ عشق کا استعمال            از قلم جلال الدین احمد امجدی رضوی 

	شرح فقہ اکبر (سوالاًجواباً)                  از قلم ابن شعبان چشتی

	تلخیص نور المبین (سوالاًجواباً)                  از قلم ابن شعبان چشتی

	دینی تعلیم                               از قلم علامہ سید شاہ تراب الحق قادری

	سیرت صدیق اکبر                        از قلم سیدمفتی خادم حسین شاہ

	فتاوی خادمیہ (جلد1)                        از قلم سیدمفتی خادم حسین شاہ

	ذکر اویس قرنی                        از قلم ملا علی قاری حنفی

	اذان سحر                              از قلم خلیل احمد فیضانی

	قرآن کریم اور گلہ بانی                         از قلم  ابوالفواد توحید احمد طرابلسی

	  سیرت مدار اعظم                        از قلم علامہ مفتی فیض احمد اویسی

	ایک گناہ سترہ گواہ                         ازقلم خالد تسنیم المدنی

	بدعت اور ائمہ                         از قلم حسان رضا راعینی

	ایمان کی باتیں                         از قلم محمد شاہ رخ قادری

	بوقت رخصتی عمر عائشہ                         از قلم ابو عمر غلام مجتبٰی مدنی

	مسائل صراط الجنان (5حصے)                  ازقلم خالد تسنیم المدنی

	اصطلاحات فقہ (باعتبار حروف تہجی)                   از قلم : محمد ندیم عطاری مدنی

	مقالات ادروی                         از قلم محمد سلیم انصاری ادروی

	روزوں کے مسائل                        از قلم محمد اویس رضا عطاری رضوی  

	تعارف شرف ملت                         از قلم ابو الابدال محمد رضوان طاہر فریدی

	اہل باطل کا تحریری رد کیوں ضروری ہے؟            از قلم کبیر احمد شیخ

	روزے کے متعلق عوامی غلط فہمیاں                  از قلم : محمد عبد السبحان عطاری مدنی

